
Marcello Ghirlando ofm

Fl-ahhar harga rajna kif l-awtur sagru tal-Ittra lil Lhud tana l-ezempji tal-missirijiet li kienu
lagqmu hajjithom fil-fidi: fidi li fethet 1-orizzont ghar-realtajiet tal-futur, realtajiet i huma
setghux jaraw bghajnejhom: Abraham ittama li Alla jipprovdi sagrific¢ju flok ibnu; Izakk
bierek lil uliedu u habbar dak li kellu jsehh, jigifieri li Gakobb kellu jkun ikbar minn Ghesaw,

huh tewmi; Gakobb bierek lil
Efrajm u Manassi u habbar

li tal-ewwel kellu jkun ikbar
minn huh il-kbir; Guzeppi
habbar 1-Ezodu u wera x-xewqa
ghal dak li kellu jsir bghadmu.
Missirijiet il-poplu jdawlu
tabilhaqq il-hajja tal-fidi, fidi

li hija “pedament tal-hwejjeg li
ghandna nittamaw, hija l-prova
tal-hwejjeg li ma narawx”.

Fdin it-tielet parti tal-kapitlu

11 l-awtur idawwar harsu lejn
l-eroj storici tal-poplu tal-passat
li bis-sahha tal-fidi ipperseveraw
u ma regghux lura minn dak li
Alla kien ged isejhilhom ghalih.
Kif kien stqarr Habakkulk, il-
bniedem gust ighix bis-sahha
tal-fidi tieghu, u ghalhekk
izomm sod u jsalva billi ma
jergax lura. Hu ghalhekk li
fil-vrus 23-31 l-awtur jitkellem
mill-fidi ta® Mose u l-genituri
tieghu (23-28), il-fidi tal-
generazzjoni tal-Lhud tal-Ezodu
(29), il-fidi wagqt il-battalja ta’
Geriko (30) u 1-fidi ta’ Rahab
iz-zienja (31).

Hekk jikteb testwalment: “Kien
permezz tal-fidi li, meta twieled
Mose, missieru u ommu hbewh
ghal tliet xhur, ghax raw kemm
kien tifel sabih, bla ma bezghu
mill-ordni tas-sultan”

“Permezz tal-fidi Mosé, meta
kiber, ma riedx jissejjah bin
it-tifla tal-Farghun; u ghazel li
ahjar ikun imkasbar flimkien
mal-poplu ta’ Alla milli jgawdi
l-hena tad-dnub, hena li jghaddi
t'qasir Zmien. Deherlu li
t-tmaqdir ta’ Kristu huwa ghana
akbar mit-tezori tal-Egittu, ghax
hares ‘il quddiem lejn il-hlas.
Permezz tal-fidi halla I-Egittu
bla ma beza’ mill-qilla tas-

sultan; Zamm iebes, dags kemm
kieku kien gieghed jara lil Alla
li ma jidhirx. Permezz tal-fidi
ghamel l-ikla tal-Ghid u raxxax
id-demm, biex l-anglu tal-mewt
ma jolqotx lill-ulied il-kbar tal-
Izraelin”.

“Kien permezz tal-fidi li
l-Izraelin qasmu l-Bahar
1-Ahmar qishom fuq art niexfa,
wagqt li gherqu 1-Egizzjani, li
marru biex jaghmlu bhalhom”
Kien permezz tal-fidi li waqghu
l-hitan ta’ Geriko wara li
l-Izraelin daru maghhom ghal
sebat ijiem”.

“Permezz tal-fidi Rahab iz-
zienja ma ntilfitx ma’ dawk

ta’ rashom iebsa, ghax kienet
lagghet bis-sliem l-ispiji li
marru jitkixxfu l-art”

I1-Fidi tal-Genituri ta’ Mosé

L-awtur jintroduci I-figura kbira
ta’ Mose billi jitkellem qabel
xejn mill-fidi tal-genituri tieghu.
F'mohhu ghandu r-rakkont li
nsibu f’Ezodu 2, 1-4 li jitkellem
mit-twelid ta’ Mose u kif gie
salvat mill-ordni tal-Farawni.
“Kien permezz tal-fidi li, meta
twieled Moseé, missieru u ommu
hbewh ghal tliet xhur, ghax raw
kemm kien tifel sabih, bla ma
bezghu mill-ordni tas-sultan”
Is-sbuhija ta’ Mose ma kellhiex
biss tkun fizika: ghandna hjiel
ta’ dik li kellha tkun il-missjoni
kbira tieghu li ghaliha bhal
donnu kien diga maghzul.
L-awtur sagru juri li l-genituri
tieghu, dejjem bis-sahha tal-fidi,
rawmu l-kuragg biex jehduha
kontra l-ordni tal-Farawni.
I1-fidi taghhom qawwiethom:
ma qaghdux lura milli jsalvaw
lil binhom ghax kien prezzjuz

u sabih fl-ghajnejn ta’ Alla.
B’hekk huma wkoll, bil-kuragg
taghhom imlaqqam fil-fidi,
ghogbu lil Alla.

I1-Fidi ta’ Mosé

L-awtur issa jghaddi biex
jitkellem mill-fidi ta’ Mose. Ghal
tliet darbiet jistqarr li Mose jgib
ruhu b'mod preciz permezz
tal-fidi. Jintroduci l-figura
tal-mexxej per eccellenza tal-
poplu I-maghzul billi jistqarr:
“Permezz tal-fidi Mose, meta
kiber, ma riedx jissejjah bin
it-tifla tal-Farghun; u ghazel li
ahjar ikun imkasbar flimkien
mal-poplu ta’ Alla milli jgawdi
l-hena tad-dnub, hena li jghaddi
f'qasir zmien. Deherlu li
t-tmaqdir ta’ Kristu huwa ghana
akbar mit-tezori tal-Egittu, ghax
hares ‘il quddiem lejn il-hlas”.

Fil-fatt, ir-rakkont tal-Ezodu
(2, 11-15) ma jitkellimx mill-
fatt li Mose ma riedx jissejjah
bin it-tifla tal-Farghun.
Jistqarrha hawnhekk l-awtur
sagru biex juri li, bis-sahha
tal-fidi, Mose ried ikun ghal
kollox solidali mat-tbatija
tal-poplu tieghu. Dan jidher
fir-rakkont tal-Ezodu. L-awtur
igib motivazzjoni ohra: “milli
jgawdi l-hena tad-dnub, hena
li jghaddi f'qasir Zmien”. Mose,
‘is-sabih), jaghzel it-tajjeb u
dak li jibqa’ bis-sahha tal-fidi
tieghu; jaghmel ghazla li hija
profondament imlaqqma fil-
fidi tieghu; ihares lejn il-futur
u jistmerr dak li jghaddi u
huwa temporanju. Hawnhekk
wiehed jithem kif I-awtur qed
jattwalizza l-figura u 1-fidi

ta’ Mose ghall-qarrejja nsara
tieghu: insara li kienu qed

ibatu minhabba 1-fidi taghhom.
Lilhom l-awtur sagru jghaddi
kelma ta’ kuragg fl-ezempju
tal-fidi ta’ Mose. Dan jaghmlu
billi jseddaq I-argument bil-
kliem: “Deherlu li t-tmaqdir t&
Kristu huwa ghana akbar mit-
tezori tal-Egittu, ghax hares ‘il
quddiem lejn il-hlas”

Id-diskors fuq il-fidi ta’ Mose
ikompli: “Permezz tal-fidi halla
1-Egittu bla ma beza’ mill-qilla
tas-sultan; zamm iebes, dags
kemm kieku kien gieghed jara
lil Alla li ma jidhirx”. Kien
bis-sahha tal-fidi, imlaqgqma fit-
tama f’Alla, li tqanqal lil Mose
biex jitlaq mill-Egittu, 1-ewwel
wahdu lejn Midjan u, aktar
tard, b’)poplu shih fuq spallejh.
Grajjiet kbar li huma biss frott
fidi f’Alla, anke jekk dan Alla
‘ma jidhirx’ Hawn tidher il-fidi
qawwija ta’ Mosé: bgrajjietu
jseddaq it-twemmin f’Alla li ma
jidhirx u jinghata lilu I-premju.
Bis-sahha tal-fidi “zamm iebes u
ma bezax mill-qilla tas-sultan’,
bhall-genituri tieghu. Wera

li I-fidi “hija l-pedament tal-
hwejjeg li ghandna nittamaw,
hija l-prova tal-hwejjeg li ma
narawx’ (11, 1).

L-ahhar kelma fuq il-fidi ta’
Mose titkellem fuq id-dramm
tal-Ezodu: “Permezz tal-fidi
ghamel l-ikla tal-Ghid u raxxax
id-demm, biex l-anglu tal-mewt
ma jolqotx lill-ulied il-kbar
tal-Izraelin”. L-awtur hawnhekk
ilagqam il-fidi ta’ Mose mal-
mumenti l-kbar tad-dramm
tal-Ezodu: 1-ikla tal-Ghid u
t-traxxix tad-demm fuq il-
bibien tad-djar Lhud, traxxix

li kellu jkun is-sinjal biex
l-anglu tal-mewt ma jolqotx



l-ulied il-kbar tal-Izraelin

fil-lejla tal-helsien mill-jasar
tal-Egittu (Ez 12, 29-32).
Mose hawnhekk isir ukoll
l-espressjoni tal-fidi tal-
poplu; permezz tieghu jsehh
it-twettiq tal-weghda tal-art
maghmula lil Abraham.
L-ezempju tieghu isir dawl
ghall-qarrejja tal-Ittra: huwa
dak li, bis-sahha tal-fidi,
“Kienu ghadhom ma hadux
dak li kien imwieghed, izda
huma rawh mill-boghod

u sellmulu, waqt li gharfu

li huma kienu barranin u
ghorba fuq l-art. Tabilhaqq,
dawk Ii jitkellmu bdan

il-mod juru ¢ar li huma
qeghdin ifittxu pajjiz
ghalihom. Li kieku kellhom
fi hsiebhom il-pajjiz li minnu
kienu hargu, kellhom zmien
bizzejjed biex jergghu lura
fih. Imma issa huma jixtiequ
pajjiz ahjar, jigifieri, dak tas-
sema. Huwa ghalhekk li Alla
ma jistmellx jissejjah Alla
taghhom, ghax hu hejja belt
ghalihom” (11, 14-16).

I1-Fidi tal-Poplu

L-awtur ikompli d-diskors
tieghu billi jghaddi biex
jitkellem mill-fidi tal-poplu

fil-gsim tal-bahar I-Ahmar
u fil-waqgha tal-hitan ta’
Geriko, 1-ewwel belt fuq
in-naha l-ohra tax-Xmara
Gordan: “Kien permezz
tal-fidi li I-Izraelin qasmu
1-Bahar I-Ahmar qishom fuq
art niexfa, waqt li gherqu
1-Egizzjani, li marru biex
jaghmlu bhalhom. Kien
permezz tal-fidi li waqghu
l-hitan ta’ Geriko wara li
l-Izraelin daru maghhom
ghal sebat ijiem”

Alla hares lill-poplu tieghu
wagqt il-qsim solenni tal-
Bahar l-Ahmar; u dan kien

ukoll frott tal-fidi tal-poplu.
L-Egizzjani ntilfu ghax ma
kellhomx il-fidi. Kienet
il-fidi li mliet 1-Izraelin bi-
tama li jghaddu qawwijin u
shah mill-Bahar 1-Ahmar.
Kienet l-istess fidi li laggmet
it-tama taghhom fuq dak li
kellhom isibu n-naha l-ohra.

Kienet l-istess fidi li seddqet
il-battalja ta’ Geriko (Goz

6, 15-16.20). B'fidi fil-kelma
ta’ Alla u £’Gozwe bin Nun,
il-mexxej taghhom, jirbhu lil
Geriko. L-awtur bhal donnu
qed ighid: bl-ghajta tal-fidi
zzarmaw il-hitan tal-belt t&
Geriko.

Wara li tissemma I-belt

ta’ Geriko, l-awtur ihoss
il-bzonn li jaghlaq din
il-parti billi jsemmi I-fidi
ta’ mara li ma kenitx minn
ulied Israel, Rahab iz-zienja
(Goz 2, 1-21): “Permezz
tal-fidi Rahab iz-Zienja ma

ntilfitx ma’ dawk ta’ rashom
iebsa, ghax kienet laqghet
bis-sliem 1-ispiji li marru
jitkixxfu l-art” FGozwe 2,
11 hija taghmel stqarrija ta’
fidi: “Tassew li 1-Mulej, Alla
taghkom, hu Alla fis-sema
minn fuq u fuq I-art minn
taht”. Bdin il-fidi, thares
lill-ispjuni ta’ ulied Israel, u
tittama li bis-sahha ta’ dik
l-istess fidi tkun imharsa hi
u l-familja taghha. Hi ssalva
ghax emmnet u obdiet (Goz
6,17.22-25), imma dawk ta’
‘rashom iebsa’ jintilfu.

Bdawn il-personaggi, Mose
u l-genituri tieghu, il-poplu
hiereg mill-jasar u Rahab iz-
zienja, l-awtur sagru jkompli
juri l-qawwa u 1-glorja
tal-fidi. Hija I-fidi li xprunat
lil dawn biex jipperseveraw
fit-tajjeb bit-tama ta’ xi haga
ikbar u ahjar. Huma wkoll
isiru xempju ghall-ewwel
insara.

Lejn it-Tmiem

Fl-ahhar parti tad-diskors
tieghu fuq il-qawwa u
l-glorja tal-fidi, I-awtur sagru
jghaddi biex ifahhar il-fidi
ta’ hames Imhallfin, sultan,
il-profeti u l-martri li batew
bil-qawwa tal-fidi taghhom.
Hekk jikteb testwalment:
“X’se nghid izjed? Ma

nsibx zmien bizzejjed biex
insemmi fuq Gidghon,
Barak, Sansun, Gefti, David,
Samwel u l-profeti. Bil-
qawwa tal-fidi huma razznu
saltniet, ghamlu 1-gustizzja,
kisbu l-weghdiet; saddew
halq I-iljuni, tfew il-qawwa
tan-nar, helsu minn xifer
is-sejf, fiequ mill-mard,
tqawwew fit-tagbid, harrbu
l-ezercti tal-barranin. Nisa
hadu lura l-mejtin taghhom
irxuxtati mill-mewt. Ohrajn
haqruhom ghall-mewt,
ghax irruftaw il-helsien

biex jiksbu qawmien ahjar.
Ohrajn sofrew zeblih u swat

u sahansitra ktajjen u habs.
Kienu mhaggra, mhanxra minn
nofshom, magqtula bis-sejf;
hargu jiggerrew imlibbsin bi
¢glud tan-naghag u tal-moghoz,
neqsin minn kollox, mhabbtin
u mahqurin. Id-dinja ma kienx
jixirgilha jkollha nies bhal
dawn. Huma qaghdu jiggerrew
fid-dezert u fuq I-gholjiet, fl-
gherien u fl-irkejjen tal-art” (11,
32-38).

Bil-Qawwa tal-Fidi

L-awtur isemmi bisimhom
hames individwi:
kronologikament dawn huma
Barak (Imh 4, 4 - 5, 31),
Gidghon (Imh 6, 11 - 8, 35),
Gefti (Imh 11, 1 - 12, 7), Sansun
(Imh 13, 24 - 16, 31), Samwel
(1 Sam 1, 21 - 28, 3) u s-sultan
David (1 Sam 16, 12 - 2 Slat

2, 10). Ghal darbohra l-awtur
sagru jaghzel individwi li mhux
dejjem kienu xi xempji perfetti
tal-fidi: Gidghon kien mimli
dubji quddiem ir-rieda ta’

Alla u sahansitra jitlob sinjal
minghand Alla (Imh 6, 13);
Barak ma tantx kellu hegga

li jissielet kontra Sisara, il-
General ta’ Gabin u kellha tkun
Debora li twasslu jwettaq dak
li ried minnu Alla (Imh 4, 7-8);
Gefti baqa’ bfama negattiva
ghax jitlef lil bintu minhabba
weghda li kien ghamel (Imh
11, 29-40); David, minkejja
l-kobor tieghu u l-weghdiet li
sarulu, baqa’ wkoll maghruf
ghad-dnub tieghu (2 Sam 11,

1 - 12, 25); Sansun, gwerrier
qawwi, kellu jissagrifika lilu
nnifsu biex ipatti ghal dnubu

(Imh 16, 30-31); Samwel, u
mieghu I-profeti, johrog aktar
bl-unuri ghax jissejjah profeta
fidili mit-tradizzjoni biblika (Sir
46, 13-15). Ma kinux xempji
perfetti tal-fidi imma Alla
ngeda bihom biex ihaddem u
jwassal il-grazzja tieghu; inqeda
bihom biex, bil-qawwa tal-

fidi taghhom, iwettaq ir-rieda
salvifika tieghu.

Forsi hawnhekk I-awtur sagru
ghandu f’'mohhu li jkompli
jghaddi kelma ta’ kuragg
qawwija lill-ewwel insara: kienu
konxji li ma kinux perfeti, kienu
jafuli quddiem diffikultajiet
kbar hassew bis-shih id-dghufija

taghhom. Imma Alla,
bhalma ghamel fl-imghoddi
fil-personaggi msemmija,
seta’ jhaddem il-grazzja
tieghu fihom, bil-qawwa
tal-fidi taghhom. Il-bniedem
gust, minkejja d-dghufija
tieghu, ighix u jippersevera
bis-sahha tal-fidi tieghu.

L-awtur ighaddi biex jigbor
flimkien f’gabra wahda
t-tbatijiet tal-martri li
saddew fil-hajja tajba bil-
qawwa tal-fidi taghhom.
Mghandniex ismijiet imma
ezempji generali li I-qarrejja
setghu, forsi aktar minna,
jithmu ghal min kien
qgieghed jitkellem l-awtur:
“Bil-qawwa tal-fidi huma
razznu saltniet, ghamlu
l-gustizzja, kisbu l-weghdiet;
saddew halq I-iljuni, tfew il-
gawwa tan-nar, helsu minn
xifer is-sejf, fiequ mill-mard,
tqawwew fit-tagbid, harrbu
l-ezercti tal-barranin. Nisa

. L ’ v,

hadu lura I-mejtin taghhom
irxuxtati mill-mewt. Ohrajn
haqruhom ghall-mewt,
ghax irruftaw il-helsien
biex jiksbu qawmien ahjar.
Ohrajn sofrew zeblih u swat
u sahansitra ktajjen u habs.
Kienu mhaggra, mhanxra
minn nofshom, maqtula
bis-sejf; hargu jiggerrew
imlibbsin bi glud tan-naghag
u tal-moghoz, neqsin

minn kollox, mhabbtin u
mahqurin”

“Bil-qawwa tal-fidi

huma razznu saltniet,
ghamlu I-gustizzja,

kisbu l-weghdiet”: din
id-deskrizzjoni tista’ bxi
mod tigi applikata ghall-
personaggi diga’ msemmija.
Ghal David u Sansun tista’
tigi applikata d-deskrizzjoni
“saddew halq l-iljuni”; din,
flimkien ma’ “tfew il-qawwa
tan-nar” tista’ wkoll tigi
applikata ghal Danjel (Dan

L

6, 19.23) u ghat-talba li hu

u shabu jaghmlu fin-nar
(Dan 3, 50.88). “ Helsu minn
xifer is-sejf, fiequ mill-mard,
tqawwew fit-tagbid, harrbu
l-ezercti tal-barranin”:
Gidghon, Sansun, David,
Guditta u Ester huma
ezempji ta’ dawk li tqawwew
fi-tagbid; tal-ewwel “harrbu
l-ezercti tal-barranin” ukoll.

“ Nisa hadu lura I-mejtin
taghhom irxuxtati mill-
mewt”: forsi l-awtur
hawnhekk ghandu ' mohhu
l-armla ta’ Sarefta ta’ Sidon
li tara lil Elija jerga’ jaghti
1-hajja lil binha (1 Slat 17,
24) ul-mara Sunamija li
tircievi l-istess grazzja ghal
binha min-naha tal-profeta
Elizew (2 Slat 4, 18-37).
Bil-vers “ Ohrajn haqruhom
ghall-mewt, ghax irruftaw il-
helsien biex jiksbu gawmien
ahjar”, mohhna jmur ghar-
rakkonti ta’ 2 Makkabin:




l-istorja tal-martirju ta’ Elghazar
(6, 18-31) u tas-sebat ahwa u
ommhom (7, 1-41).

II-bqija tat-tbatijiet msemmija
bmod generali, “Ohrajn sofrew
zeblih u swat u sahansitra
ktajjen u habs. Kienu mhaggra,
mhanxra minn nofshom,
magqtula bis-sejf; hargu
jiggerrew imlibbsin bi glud
tan-naghag u tal-moghoz,
neqsin minn kollox, mhabbtin
u mahqurin’, ifakkruna fit-
tribulazzjonijiet tal-profeti.
Fosthom Geremija (20, 2. 7; 29,
26; 37, 15), Zakkarija (2 Kron
24, 21), il-profeti tal-Mulej
magqtula bix-xabla (1 Slat 19,
10).

Jidher li f'dawn id-
deskrizzjonijiet tat-tbatijiet,
l-awtur irid jinsisti fuq il-fidi u
l-kuragg li bihom kienu mzejna
l-bnedmin li baqghu fidili lejn
Alla. Juri li kull min inizzel
gheruqu fil-fidi, jista’ jkompli
ihabbat wiccu mat-tbatija u
jaghmel ghegubijiet kbar. Bhal
donnu jrid li I-qarrejja tieghu
jsibu posthom f'dawn id-
deskrizzjonijiet; b’hekk jaghmlu
kuragg biex bil-qawwa tal-fidi
jibqghu jipperseveraw fil-fedelta
taghhom lejn Alla.

‘II-litanija’ tat-tbatijiet u
1-ghegubijiet tibda taghlaq
bil-kliem: “ Id-dinja ma kienx
jixirgilha jkollha nies bhal
dawn. Huma qaghdu jiggerrew
fid-dezert u fuq l-gholjiet,
fl-gherien u fl-irkejjen tal-art”
II-bnedmin tal-fidi kienu kbar
minhabba l-fedelta taghhom.
Verament id-dinja ma kienx
jixirgilha jkollha nies bhal
dawn! Fosthom anki Elija

li kellu jahrab fid-dezert u
jinheba f’ghar biex jahrab il-
qilla ta’ Gezabel (1 Slat 19, 4.
11. 13), ulied Israel li kellhom
jinhbew fl-gherien biex isalvaw
rwiehhom mill-Midjanin (Imh
6, 2) u mill-Filistin (1 Sam

13, 6), David li jinheba minn
Sawl (1 Sam 22, 14;24,3) u
1-Makkabin (2 Mak 10, 6).

Il-kapitlu jaghlaq bil-kliem: “U
dawn kollha, ghad li qalghu
xhieda tajba bis-sahha tal-fidi
taghhom, ma kisbux dak li
kien imwieghed, billi Alla rafa’
xi haga ahjar ghalina, bil-

hsieb li huma ma jaslux ghall-
perfezzjoni minghajrna”. Il-vers
ta’ qabel l-ahhar jerga’ jtenni dak
li I-awtur kien diga2 qal fil-vers
13: “Kollha bil-fidi mietu dawn
in-nies. Kienu ghadhom ma
hadux dak li kien imwieghed,
izda huma rawh mill-boghod u
sellmulu, waqt li gharfu li huma
kienu barranin u ghorba fuq
l-art” Ma rc¢evewx dak li kien
imwieghed, ghax dan, kif se
jghid l-awtur, jinghata lil dawn
li huma mlagqma fil-patt il-
¢did, mibni fuq weghdiet ahjar
(Lhud 8, 6).

Minkejja 1-kobor ta’ dawn
il-martri tal-fidi, huma ma
kisbux fl-immedjat dak li kien
imwieghed lilhom. Dan kellu
jsehh fit-twettiq shih tal-pjan
divin li storikament isehh
hafna aktar wara. Huma setghu
biss jarawh mill-boghod u
jsellmulu...bit-tama li huma
wkoll jiehdu sehem mill-milja
shiha tal-weghdiet fl-ahhar
taz-zmien. Sadattant huma
jibqghu I-plieri tal-hajja tal-fidi
li lejhom ghandhom iharsu
l-qarrejja, l-ewlenin insara li

kienu ged jiffac¢jaw it-tbatija u
l-persekuzzjoni.

II-kelma ta’ kuragg tigi mwettqa
bis-sejha li I-awtur jaghmel biex
fuq kollox iharsu lejn 1-ezempju
suprem, Gesu fil-misteru tas-
salib tieghu.

Ghajnejna merfugha lejn Gesu

L-ewwel tlitt ivrus tal-Kapitlu
12 jistghu jittiehdu wkoll bhala
l-konkluzjoni logika tad-
diskors ta’ kuragg li l-awtur
ghamel lill-insara fil-Kapitlu
11. Hekk jikteb testwalment:
“Ladarba ahna wkoll ghandna
madwarna shaba hekk kbira ta’
xhieda, ejjew inwarrbu minna
kull xkiel u kull dnub li malajr
ifixkilna, u bqalbna qawwija
nibqghu nigru t-triq tal-prova li
ghandna quddiemna; nzommu
ghajnejna merfugha lejn Gesu,
li minnu tibda u fih tintemm
il-fidi taghna; hu li, flok 1-hena li
kellu quddiemu, qaghad ghas-
salib bla xejn ma qies 1-ghajb
tieghu, u issa qieghed fuq
in-naha tal-lemin tat-tron ta’
Alla. Ahsbu mela fih, li qaghad
ghal opposizzjoni hekk kbira
min-naha tal-midinbin, biex
ma teghjewx u ma taqtghux
qalbkom”.

Bl-ezempiju ta’ tigrija f mohhu,
l-awtur jerga’ jfakkar lill-qarrejja
fil-personaggi li ghexu bil-
gqawwa tal-fidi, “is-shaba hekk
kbira ta’ xhieda”; fit-tigrija
tal-arena tal-hajja huma dawk li
jixprunawna nigru ‘1 quddiem,
hfief u mhejjija: “ejjew inwarrbu
minna kull xkiel u kull dnub li
malajr ifixkilna”

Imma l-ikbar xhieda hija
dik tal-Mulej Gesu: bhall-

personaggi 1-kbar tal-istorja
tas-salvazzjoni, anki hu kellu
jhabbat wiccu mat-tbatijiet,
provi, il-mewt; bdifferenza
minnhom, huwa temm u rc¢ieva
bis-shih dak li kien imwieghed.
Hu jsir ghall-insara l-ikbar
ezempju tal-perseveranza fil-
fidi minkejja t-tbatijiet, “hu i,
flok I-hena li kellu quddiemu,
qaghad ghas-salib bla xejn

ma qies l-ghajb tieghu, u issa
gieghed fuq in-naha tal-lemin
tat-tron ta’ Alla. Ahsbu mela
fih, li qaghad ghal opposizzjoni
hekk kbira min-naha tal-
midinbin, biex ma teghjewx u
ma taqtghux qalbkom”.

It-theggiga hija mela qawwija:
“inzommu ghajnejna merfugha
lejn Gesu, li minnu tibda u

fih tintemm il-fidi taghna”
B'ghajnejhom u hsibijiethom
fuq l-ezempju ta’ Gest, l-insara
jisiltu qawwa, perseveranza u
jitlaggmu dejjem aktar fil-fidi.
Mal-Mulej Gest li bata imma
jippersevera fil-fidi u l-fedelta
tieghu lejn Alla, in-nisrani jiehu
wkoll sehem fir-rebha ta’ Dak li
jimxi warajh.



